
QORTI TA' L-APPELL KRIMINALI 
 

IMHALLEF 
 

ONOR. VINCENT DEGAETANO LL.D. 
 
 
 
Seduta Nru 
Illum  25 ta’ Settembru, 2001 
 
Appell Nru 106/2001 VDG  
 
 
Il-Pulizija 
 
v. 
 
Carmelo Bonnici 
 
 
Il-Qorti, 
 

Rat l-imputazzjoni migjuba mill-Pulizija Ezekuttiva kontra Carmelo 
Bonnici talli fit-30 ta’ April, 2001, ghall-habta tas-6.40 p.m. bhala l-persuna li 
kellu licenzja biex izom jew biex ikollu f’idejh jew fuqu arma tan-nar – senter 
tal-marka Franchi Lux SN 565 – naqas li jzomm din l-arma tan-nar fil-pussess 
tieghu b’tali mod li [ma tigix] f’idejn haddiehor, u senjatament f’idejn ibnu Alex 
Bonnici (data tat-twelid 9/4/87), u dan bi ksur ta’ l-Artikolu 8 tal-Kap. 66; l-
ewwel qorti kienet mitluba li minbarra milli taghti l-piena tordna wkoll il-
konfiska ta’ l-oggetti ezibiti kif ukoll tordna l-iskwalifika tal-licenzji tal-armi ghal 
mhux anqas minn sena; 

 
Rat is-sentenza tal-Qorti tal-Magistrati (Malta) tat-22 ta’ Mejju, 2001 li 

permezz taghha dik il-qorti sabet lill-imsemmi Carmelo Bonnici hati skond l-
imputazzjoni dedotta kontra tieghu, ikkundannatu multa ta’ hamsa w ghoxrin 
lira (Lm25), ordnat l-iskwalifika tieghu mill-licenzja ezibita (“to keep and to 
carry” arma tan-nar) ghal periodu ta’ tlett xhur, u ordnat il-konfiska ta’ l-arma 
ezibita fl-atti tal-proceduri kontra ibnu Alex Bonnici (Juvenile Court); 

 
Rat ir-rikors ta’ appell tal-imsemmi Carmelo Bonnici, minnu ppresentat 

fit-28 ta’ Mejju, 2001, li permezz tieghu talab ir-revoka ta’ l-imsemmija 
sentenza; 

 
Rat l-atti kollha tal-kawza; semghet il-provi u lid-difensuri tal-partijiet fl-

udjenza tal-24 ta’ Settembru, 2001; ikkunsidrat: 
 



 

2 

L-aggravju ta’ l-appellant hu, bazikament, li l-ewwel qorti ghamlet 
apprazzament zbaljat tal-provi migjuba quddiemha, u dan peress li fl-ewwel 
lok ma rrizultax li l-appellant kien jaf li ibnu kien ha s-senter, u fit-tieni lok 
peress li l-istess appellant kien ha l-mizuri kollha mehtiega sabiex l-arma in 
kwistjoni ma tigix f’idejn ibnu minuri. 

 
Mill-provi jirrisulta li fil-gurnata u fil-hin imsemmija fl-imputazzjoni iben l-

appellant kien ha, ad insaputa ta’ missieru, is-senter li dana (missieru) kien 
izomm imsakkar. Ic-cavetta ta’ fejn kien isakkar is-senter, pero`, l-appellant 
kien izommha f’kexxun mhux imsakkar fil-kamra tas-sodda. 

 
Il-fatt li l-appellant ma kienx jaf li ibnu ha l-arma tan-nar in kwistjoni 

huwa rrelevanti. Kif gie mfisser fis-sentenzi ta’ din il-Qorti fl-ismijiet Il-Pulizija 
v. Josianne Mallia (16 ta’ Marzu, 1999) u Il-Pulizija v. Rita Tanti (7 ta’ 
Dicembru, 2000), li ghalihom ghamel referenza l-appellant, ir-reat kontemplat 
fl-Artikolu 8(1) ral-Kap. 66 jigi kommess mhux biss minn min jaghti arma tan-
nar (jew munizzjon) biex tinzamm jew biex tingarr minn persuna li 
m’ghandhiex id-debita licenzja “to keep” jew “to carry” (skond il-kaz) dik l-arma 
(jew munizzjon), izda wkoll minn min ma jiehux dawk il-mizuri ragjonevoli 
kollha sabiex l-arma (jew il-munizzjon) li ghandu jew li jkun qed igorr ma tigix 
accidentalment f’idejn persuna mhux licenzjata. 

 
L-ewwel qorti, fis-sentenza taghha, sabet lill-appellant, allura imputat, 

hati “billi mill-provi prodotti ma jirrizultax li l-imputat kien qed jiehu hsieb bis-
serjeta` tal-arma li taghha ghandu licenzja u billi ma jirrizulta ebda sgass tal-
post fejn kien qed jinzamm is-senter u l-iskratacc ma kienux imsakkrin u kienu 
disponibbli ghal ibnu”. Fi kliem iehor, l-ewwel qorti kkonkludiet li l-appellant ma 
kienx ha l-mizuri ragjonevoli kollha li huwa kellu jiehu biex ibnu ma jkunx jista’ 
jehodlu l-arma (u l-munizzjon) in kwistjoni.  

 
Din il-Qorti, wara li semghet il-provi, ma tara ebda raguni ghala 

ghandha tiddisturba l-konkluzzjoni li waslet ghaliha l-ewwel qorti. Meta hemm 
tfal fid-dar, certament ma jistax jinghad li jkunu ttiehdu l-mizuri kollha 
ragjonevolment mehtiega semplicement billi s-senter jissakkar, pero` imbghad 
ic-cavetta ta’ dak is-sokor tkun disponibbli f’kexxun mhux imsakkar. Fic-
cirkostanzi tal-kaz, l-agir ta’ l-appellant kien wiehed irresponsabbli. L-appellant 
ma jistax jistrieh fuq is-sentenzi aktar ‘l fuq imsemmija peress li l-fatti f’dawk 
is-sentenzi kienu ferm differenti mill-fatti fil-kaz odjern. 

 
Ghall-motivi premessi, tichad l-appell u tikkonferma s-sentenza 

appellata.  Il-perjodu ta’ tlett xhur sospensjoni tal-licenzja jibda jiddekorri mill-
lum. 
 
 
 
Paul Miruzzi 
Deputat Registratur   
 


